
selagi mereka yang diacum itu

dilayan sebagai anak negeri negara itu

sendiri – tidak ada perbedaannya.

Jadi persoalan-persolan yang 

menakut-nakutkan itu hendaklah dari

sekarang ditapis, dijaga dan

dikawal supaya keamanan, kesejahteraan

yang didapat daripada perdamaian

konfrontasi di antara Indonesia

itu akan berbuah dengan buah yang

subur dan dapat mengikat suatu 

kerjasama yang erat dengan menjauhkan

segala perkara-perkara yang sudah membaharui

tekad baharu, tekad bersaudara, tekad

seagama, tekad serumpun, tekad

sedarah sedaging yang tidak dapat

 dipisah-pisahkan, tidak akan dapat

dicincang dijauh-jauhkan sebagaimana yang

telah kita rasa dibuat oleh

penjajah-penjajah pada zaman dahulu untuk

memisahkan kita daripada keturunan

kita untuk menjauhkan kita

daripada bersahabat, bersaudara dan 

segala-galanya.

Jadikanlah peristiwa-peristiwa yang telah

lalu itu sebagai suatu tauladan, 

tauladan untuk berjalan ke hadapan,

untuk tinjauan bagaimana mestinya

kita menjauhkan segala musibah yang

akan berlaku.

*               *               *

 Akibat Yang Sepatutnya Tidak Ada

Sesudah berkerajaan sendiri 

menjadi sebuah negara yang merdeka

dan berdaulat – yakni sesudah

Singapura dipisahkan dari Malaysia

- langkah-langkah yang tegas diambil oleh

kerajaan Singapura terhadap orang-orang 

yang tiba atau berasal dari Malaysia

yang kononnya berpuluh-puluh ribu sebulan

 datang membanjiri Singapura, ialah:

1. Mendaftarkan pekerja-pekerja. Langkah ini 

bertujuan untuk mengawal

keselamatan diri Singapura

sendiri.

2. Mendaftarkan murid-murid sekolah.

Mana-mana murid daripada anak-anak

orang Persekutuan Tanah Melayu

dikenakan bayaran-bayaran sekolah yang

tinggi tentunya tidak terpikul 

oleh ibu bapa murid-murid yang

berasal dari Persekutuan 

itu; yang terkena akibat dari

langkah-langkah tersebut ialah

kebanyakannya ialah orang Melayu

yang miskin; alasan maka

tindakan itu dijalankan

ialah tidak patut Singapura

memikul beban memberi pelajaran

percuma kepada murid-murid sekolah

yang bukan rakyat Singapura.

Ini adalah langkah-langkah yang besarnya.

Langkah-langkah pada zahir tujuannya ialah

untuk mengawal keselamatan ekonomi

Singapura; tetapi langkah-langkah yang begitu 

terburu-buru dijalankan oleh kerajaan

Singapura itu tidak memikirkan

akibat-akibat yang bakal timbul daripadanya.

Sudah tentu orang-orang yang terlibat 

dalam perkara itu memandang bahawa

langkah-langkah yang terburu nafsu itu

dijalankan adalah sebagai suatu langkah

permusuhan atau mencari lawan.

Kerajaan Malaysia tentunya tidak akan

mengambil tindakan balasan yang serupa 

di atas perkara itu, kerana yang

demikian itu akan membawa akibat yang

buruk di atas mata pencarian rakyat

umumnya. Dalam pada itu tentulah mereka

yang patut dibuat sebagai “balasan”

di atas tindakan yang dilakukan

terhadap mereka.

Segala apa yang telah terjadi 

sekarang lain daripada akibat yang

terbit daripada langkah tindakan yang telah

dijalankan oleh Singapura terhadap

Malaysia. Sekatan keluar masuk

di tembok Johor adalah suatu perkara

yang sangat menyusahkan orang ramai yang

bebas keluar masuk di antara

Singapura dan Johor dengan bebas.

Daripada sekatan Tambak Johor itu

dapatlah diukur orang manakah yang lebih

banyak keluar masuk di antara kedua-dua

buah negara itu sekarang?

Jika pada masa yang lalu banyak 

orang yang gemar datang ke Singapura

kerana Singapura sebuah kota yang

mempunyai pelabuhan yang bebas, harga

barang-barang pun lebih murah, tetapi pada

hari ini banyak pula orang yang 

mengetahui bahawa harga barang-barang

di Singapura lebih kurang sahaja dengan

Persekutuan Tanah Melayu. Dengan ini pula 

perhatian orang terhadap pelabuhan

Pulau Pinang lebih istimewa terutama

orang-orang yang datang dari Pulau Sumatera

- jika sekiranya perhubungan

diplomatik di antara Malaysia dengan 

Indonesia telah terikat kembali dengan

rapat – dan apakah yang dharapkan

oleh mereka untuk barang-barang murah

dari Singapura?

Bahkan akibat daripada langkah tindakan

dengan semasak-masak dan sehalus-halusnya

itu, maka bahan-bahan yang diharapkan 

untuk menjadikan Singapura sebuah

negara perindustrian seperti 

Hong Kong sukar akan didapati, apa

lagi kalau Singapura hendak


